
INFO

Sidd dir oder gidd dir dëst Joer 2023 op der 
Gemeng zu Réiden, bestued oder gepacst?

Sidd dir Elteren ginn?

Ass ee vun äre Léifste gestuerwen?

Wëllt dir eng Foto an de Kropemann-Info 
setzen?

Da schéckt eis se bis den 12. vum Mount op 
kropemann@redange.lu

Manifestatiounskalenner

Offallkalenner

Containerpark Réiden

Gemeng Réiden

Mëttwoch, den 3. Mee: Valorlux
Freideg, de 5. Mee: Biooffall
Mëttwoch, den 10. Mee: Hausoffall
Freideg, den 12. Mee: Biooffall
Méindeg, de 15. Mee: Alpabeiersammlung
Mëttwoch, de 17. Mee: Valorlux
Freideg, den 19. Mee: Biooffall
Mëttwoch, de 24. Mee: Hausoffall
Freideg, de 26. Mee: Biooffall
Mëttwoch, den 31. Mee: Valorlux

Tél: 26 62 09 13

Dënschdes bis Freides  
vun 09.00 Auer bis 11.45 Auer 
a vun 13.00 Auer bis 17.00 Auer.

Samschdes 
vun 09.00 Auer bis 16.00 Auer.

all Dag op vun 
8.00 Auer bis 12.00 Auer

  
a Mëttwochs vun 

8.00 Auer bis 12.00 Auer a vun  
14.00 Auer bis 18.00 Auer 

Wëssenswertes aus der Gemeng

Mee 2023

Den 13. Mee ass den Gala Concert vun der Réidener 
Musik am Polyvalent zu Réiden.
- Porte Ouverte um Bio Haff Goedert zu Osper

Den 20. Mee Porte Ouverte an der Réidener Schwämm 
am Kader vun 20 Joer Syndicat Réidener Schwämm.

Den 22. Mee ass d‘Walversammlung um 19 Auer an 
der Aula zu Réiden vun der Biergerlëscht  „En neien dyna-
mesche Wand fir Réiden“.

Den 23. Mee invitéieren d‘Fraen an d‘Mammen aus der 
Par Atertdall Sainte-Claire op eng Konferenz iwwer Diabe-
tes um 19.30 Auer an d‘Aula op Réiden

De 24. Mee invitéiert d‘Réidener Wanterlaf asbl op hir 
Generalversammlung um 20h00 zu Osper am Polyvalent

De 25. Mee ass d‘Walversammlung um 19 Auer an der 
Aula zu Réiden vun der Biergerlëscht „Engagéiert Bierger 
fir d‘Gemeng Réiden“.

Den 30. Mee ass d‘Walversammlung um 19 Auer an 
der Aula zu Réiden vun der Biergerlëscht „Réiden23“.

Ëffnungszäiten

Containerpark Réiden

AVIS DE PUBLICATION
URBANISME

Il est porté à la connaissance du public qu’en sa séance 
du 12 janvier 2023 le conseil communal a adopté le pro-
jet de modification des parties graphique et écrite du plan 
d’aménagement général (PAG) de la commune de Re-
dange/Attert, concernant des fonds sis à Redange/Attert, 
au lieu-dit « In der Kourescht » présenté par le collège 

des Bourgmestre et Echevins.
Le projet de modification en question a été approuvé par 
Madame le Ministre de l’Intérieur le 28 mars 2023, réf. 

56C/019/2022.

Ledit projet est publié et affiché par la présente dans 
les formes prévues par la loi modifiée du 19 juillet 2004 

concernant l’aménagement communal et le développe-
ment urbain et en application de l’article 82 de la loi com-

munale modifiée du 13 décembre 1988.

Il est à la disposition du public à la maison communale, 
où il peut en être pris copie sans déplacement.

Mention du projet d’aménagement particulier et de sa pu-
blication sera faite au Mémorial ainsi que dans le bulletin 
communal distribué périodiquement à tous les ménages.

Redange, le 30 mars 2023

Pour le collège des bourgmestre et échevins,
Le Bourgmestre,     le Secrétaire,

AVIS AU PUBLIC
Concerne: Route barrée à l’occasion de travaux dans la rue Hobsteltgen à Redange/Attert.

À partir du lundi, le 24 avril 2023 jusqu’à la fin des travaux, nous vous informons que suivant 
l’évolution des travaux, l’accès aux immeubles pour les riverains et fournisseurs n’est pas garanti 

à tout moment.

Tout stationnement/parcage de véhicules est interdit.

Merci pour votre compréhension,
le collège échevinal. 

Grouss Botz zu Réiden hat vill Erfolleg
Jiddereen, dee wëll Hëllefen ass wëllkomm! 
D‘Aktioun gëtt ofgehal onofhängig vum Wieder. Esou 
stung op der Invitatioun vun der Gemengeverwaltung Ré-
iden fir e Samschden de Moien, den 1. Abrëll um halwer 
9 Auer beim Gemengenatelier ze sinn, fir de Start vun 
der grousser Botz duerch d’Gemeng Réiden. Trotz dem 
Reen konnt de Buergermeeschter Henri Gerekens ganz 
vill Matbierger begréissen an huet hinnen och Merci gesot 
fir hir ganz grouss Präsenz an och fir hiert fräiwëlligt Enga-

gement. Duerno goufe Pläng mat dem néidigen Geschier 
verdeelt, wou am ganze 15 Tier duerch di ganz Gemeng 
virgesi waren, fir alles opzerafen wat vun jeglichem Dreck 
an der Landschaft onnëtz weg gehäit ginn ass. Géint der 
Mëtteg gouf et och di verdingte Stäerkung am Gemenge-
natelier, déi als klenge Merci vun der Gemengeverwaltung 
Réiden offréiert ginn ass. 

(Text/Foto: Charles Reiser) 

Police Lëtzebuerg

Ëmweltberodung Lëtzebuerg

Natur & Ëmwelt

SICONA

Op der Schock

Réidener Musik

Porte Ouverte um Bio Haff zu Osper

Musikschoul Kanton Réiden

Amis Footballeurs de la Vallée de l’Attert

Happy Birthday, Männerkouer Atertdaul

Galaconcert war e vollen Erfolleg

Wann ee Gebuertsdag feiert, ass et de Brauch, 
dat och Besuch invitéiert gëtt, fir och zesummen 
kënnen ze feieren. Esou hat de Männerchou-
er Atertdaul am Kader vu sengem Galaconcert 
mam Thema „Queesch duerch Europa“ am Kul-
turzenter zu Foulscht, de Männerkouer Béiwen/
Atert invitéiert, fir de 25.Gebuertsdag och wür-
dig ze feieren. Ronn 540 Gesangliebhaber wa-
ren der Aluedung vum Männerkouer aus dem 
Kanton Réiden nokomm an hunn wärend e puer 
Stonnen, di zwee Owender flott Melodien zu Ou-
ere kritt. No der Begréissung vum Marie-Anne 
Kugener-Goethals, war et och un hir fir de Pro-
gramm vum Männerkouer Atertdaul verbonnen 
mat hirem gewinnten Humor a Witz, virzestel-
len, déi hirt Kënnen och mat bekannte Melodi-
en ënnert der Leedung vun hirer Dirigentin Ad-
riana Mitù, mam Christian Simon um Piano an 
dem Benoît Schmeler op der Perkussioun, och 
beschtens bewisen hunn. 

Den zweeten Deel vum Owend war dem Männer-
chouer Béiwen/Atert virbehal, wou d’Moderatorin 
Berthe Elsen-Melkert deene villen Zuhörer och 
e gefällige Programm mat schéine Melodien 
konnt presentéieren. Begleet sinn d’Éieregäscht 
vu  Béiwen/ Atert vum Christiane Parries-Schiltz 
um Piano. Direktioun vum Chouer hat Margueri-
te Thomé-Schmit iwwerholl. Beim drëtten Deel 
vum Gala-Concert hunn di zwee Chéier dunn 
zesummen nach e flotten Gesangprogramm 
presentéiert, deen och no e puer vum Publikum 
gefuerdeten Zugaben mat vill Applaus e wür-
digen Ofschloss fond huet. Zum Schluss huet 
de Claude Mathekowitsch am Numm vun den 
Gesangsfrënn vu Béiwen/Atert dem Männerk-
ouer Atertdaul ganz häerzlich zu ihrem 25. Ge-
buertdag gratuléiert an hinnen alleguerten och 
eng erfollegräich Zukunft gewënscht. Bleiwt ze 
bemierken, dass e puer Sänger souwéi och de 
President Marc Sauber krankheetshalwer leider 
di zwee Owender nit konnten derbäi sinn. Di vill 
Gäscht hun sech di schmackhaft Assiette am 
Ufank vun den Opféierungen och gutt schmaa-
che gelooss.

(Text/Foto: Charel Reiser)

Gebuertsdagsfeier zu Réiden/Atert

20 Jubilaren am HPPA vu Réiden

Et ass fir d’éischt no dräi Joer Pandemie-Paus 
dass mir hei am «HPPA» zu Réiden/Atert erëm 
zesumme mat de Familjen eis Jubilaren zu hirem 
Geburtsdag kënne feieren. Dat waren d’Wierder 
vu Wëllkomm vum Home-Direkter Dany Oes-
treicher, deen allen 20 Jubilaren vun de Méint 
Dezember, Januar a Februar am Numm vum 
Réidener Altersheem, seng allerbescht Glé-
ckwënsch am festlich gerëschte Sall, duerfen 
ze iwwerbréngen.  Eng Coupe Schampes an e 
Stéck vum grousse Gebuertsdagskuch hunn bei 
dëser agreabler Feier och nit gefeelt. Op di flott 
Musik vum Entertainer Top-Sound ass wärend e 
puer Stonnen och gutt gedanzt a gesonge ginn. 

Mat engem praktische Kado si folgend Jubilare 
geéiert ginn, wärend déijéinig mat enger ronner 
Zuel och nach eng schéi Rous derbäi iwwer-
reecht kritt hunn. Mount Dezember: Marthe 
Mores-Befort (91 Joer); Maria Lucienne Binsfeld-
Peiffer (84); Aloyse Theischen (91); Aline Colas-
Kieffer (77); Emil Peller (90) an Viviane Schiltz 
(63). Mount Januar: Suzanne Mores-Schleich 
(99); Marie-Josée Bissen (69); Pierette Mer-
sch-Rach (90); Marie Majerus-Derneden (97); 
Maria Rausch-Wallig (79) an Ketty Elsen (85). 
Mount Februar:  Clemy Salentiny-Wirth (89); Sr. 
Benedikta (79); Elise Clesen-Theisen (91), Irène 
Bissen-Bormann (75); Léonie Schoder-Tintinger 
(92); Resie Reisen (84) an Maria Brack-Muller 
(86).  

(Text/Foto: Charles Reiser)

Par Atertdall Sainte-CLAIRE

Geschichten aus der Gemeng

Fortsetzung aus dem Kropemann-Info Abrëll.

Osper, a säi Schutzpatroun,
den hellëgen Remigius.

Den Engel sot zum Eremit, dass hien rëm géif gesinn, a seng Blannheet géif verschwannen, wann d’Mamm vum klenge 
Remigius, deem ugekënnigten Hellëgen, seng An mat hirer Mëllech wäsche wäerd. Alles wat den Engel Gottes uge-
kënnigt hat ass genau sou agetraff.

Wéi de Remigius lues a lues aus de Kannerschong rausgeklomme war, ass hien an d’Welt ausgezunn a goung an eng 
Klaus. De Ruff vu senger Hellëgkeet ass sou haart iwwerall erklongen,dass d’Vollek hien eestëmmeg zum Bëschof vu 
Reims auserwielt huet.

De Remigius war sou ,,sanftmutig‘‘ dass d’Villercher vum Himmel souguer op säin Dësch geflu sin wann hien amgaange 
war mat iessen, an si hunn him souguer d’Grimmelen aus senger Hand gefriess. Zu dëser Zäit war de Chlodwig, de 
Kinnek vun de Franken, awer nach een Heed.

Hien hat zwar eng chrëschtlech Fra, déi och ganz fromm war, awer et ass hir laang Zäit nit gelonge fir hire Mann zum 
Chrëschtentum ze bekéieren. Wéi lo awer d’Allemannen mat sou enger gewalteger Muecht an d’Land agefall waren,do 
huet de Kinnek Chlodwig vun de Franken, feierlich ee Gelübnis ofgeluecht, dass wann de Chrëschtegott him géif hëlle-
fen ze gewannen, hie sech a säi Vollék, sech dann zum Chëschtentum géifen bekennen.

An et ass sou geschitt wéi hie sech et erbiet hat, an hien huet de Krich géint d’Allemanne gewonnen. Direkt ass de 
Kinnek du bei de Remigius op Reims gaang, fir sech do nach op der Plaz deefen ze loossen. Wéi si awer lo bei den 
Dafbecke komm sinn, war kee Chrysam do fir de Kinnek ze sallefen. Dunn huet sech den Himmel opgedunn, an eng 
Dauf koum vum Himmel rof, déi an hirem Schniewel e Gliessche mat deem hellëgen Ueleg, dem Chrysam, gedroen 
huet, wouraus de Kinnek du konnt vum Hl.Remigius gesalleft ginn.

D’Gliesschen awer, déi sougenannten ,,Ampull’’gouf bis zur Franséischer Revolutioun an der berümter Abtei ST. Remy 
opbewaart, an ass och duerch Joerhonnerte bei der Kréinung vu sämtliche franséische Kinneke benotzt ginn.

Den hellëge Remigius ass an der Osper Kierch um Héichaltor, deen aus dem Joer 1683 stammt, duergestallt wéi hien 
de Kinnek vun de Franken, de Chlodwig deeft.

Vum J.P. Conzemius, eise fréieren Här Dechen, sinn ech gewuer ginn, dass den Tuurm vun der Kierch aus dem 11 
Jorhonnert ass, a gouf fréier als Verdeedigungstuerm genotzt. D’Kiercheschëff gouf am Joer 1543 fäerdiggestallt, an 
am Joer 1928 koum deen Deel no Norden hi mat der Sakristei (1952) nach derbäi.

D’Plaz, wou déi Osper Kierch steet, gëtt schonn zënter Mënschegedenken als Ubiedungsplaz genotzt.
Warscheinlich gëllt dëss Ubiedungsplaz als eng vun den eelsten hei am Lëtzebuerger Ländchen.
Dëst soll eis mol ze denke ginn, an ze iwwerleeën, wat fir ee schéine a wäertvolle Schaatz mir an eisem klengen Dierf-
chen OSPER hunn.

Geschriwwen a fräi an d’Lëtzebuergescht iwwersat vum CORDIER PATRICK




